Bediening in werksplek skep groeigeleenthede vir gemeentes

Ek het pas diep onder die indruk gekom van die wonderlike geleenthede – ook groeigeleenthede – wat arbeidsbediening vir gemeentes skep.

   Uit die demografiese informasie wat ons uit ons nuwe Vorm A bekom, blyk duidelik dat sommige gemeentes hul bedieningsfokus sal moet verbreed.  Gemeentes hoef persone nie net in hul private ruimtes (woonplekke) te bedien nie.  Dit is ook moontlik om dinamiese gemeentes te skep uit die bediening in arbeidskontekste.  Vir sommige van ons gemeentes het die werkplek nou tot binne die gemeente se tradisionele grense gekom.

   Die All Souls Gemeente van John Stott in die besigheidskern van London is ’n goeie voorbeeld van hoe gemeentes in so ’n konteks kan floreer.  Fourth Methodist in die besigheidskern van Chicago is nog ’n voorbeeld – hier is 5,000 lidmate.

   Ons het nodig om Suid-Afrikaanse voorbeelde te ontwikkel van NG gemeentes wat dit regkry.  Daar is reeds sulke voorbeelde, en ons moet hieruit leer.

   In die volgende bydrae kan julle meer lees oor die geskiedenis van formele arbeidsbediening in Port Elizabeth, ’n beweging waarby gemeentes gerus kan aansluit om meer oor die speelveld te leer.  

   Arbeidsbediening beteken in die meeste gevalle ook multi-kulturele bediening.  Dit is ’n bediening wat gedurende die week plaasvind, en baie gemeentes kan vanweë veranderde demografie deur mid-week geestelike byeenkomste (wat van ’n etensuur erediens?) hierdie veld betree.  

    Later vanjaar beplan ons ’n VBO-geleentheid oor multi-kulturele bediening in oorleg met die Ring van PE en PE-Sentraal.  

